
Türk Dövlətləri Təşkilatı  
ilk addımını Naxçıvandan atıb

Beynəlxalq Münasibətlərin Təhlili Mərkəzi və Naxçıvan Dövlət 
Universitetinin birgə təşkilatçılığı ilə Naxçıvan Dövlət Universitetində 
“Naxçıvan müqaviləsinin 15-ci ildönümündə Türk Dövlətləri Təşkilatı” 
mövzusunda konfrans keçirilib.

Naxçıvan Muxtar Respublikasında 
Azərbaycan Respublikası Prezidentinin 
səlahiyyətli nümayəndəsi Fuad Nəcəfli 
bildirib ki, müasir Azərbaycan dövləti-
nin qurucusu, ümummilli lider Heydər 
Əliyevin müəllifi olduğu siyasi-ideolo-
ji fəaliyyətin mühüm istiqamətlərindən 
biri də türk dünyasının birliyidir. Ulu 
öndər 1990–1993-cü illərdə Naxçıvanda 
yaşayıb fəaliyyət göstərdiyi dövrdə bu 
istiqamətdə qərarlar qəbul edib, qardaş 
Türkiyə ilə əlaqələrin qurulmasına xüsusi 
önəm verib. Türk dövlətlərinin institusio-
nal strukturunun formalaşması təşəbbüsü-
nün müəllifi Azərbaycan Prezidenti İlham 
Əliyev, tarixi ideyanın rəsmiləşdirildiyi 
ünvan isə bu coğrafriyanın birləşdirici 
məkanı Naxçıvan olub. 

Səlahiyyətli nümayəndə daha son-
ra qeyd edib ki, 2009-cu ildə Türkdilli 
Ölkələrin Dövlət Başçılarının IX Zirvə 
Görüşünün Naxçıvanda keçirilməsi və 
“Türkdilli Dövlətlərin Əməkdaşlıq Şura-
sının yaradılması haqqında Naxçıvan Sa-
zişi”nin imzalanması mühüm tarixi-siyasi 
əhəmiyyətə malikdir. Ötən dövrdə türkdilli 

dövlətlər arasında əməkdaşlığın müxtəlif 
formalarda inkişafına nail olunub,  bütöv-
lükdə,  türk dünyası dövlətləri arasında in-
teqrasiya sürətləndirilib. 44 günlük Vətən 
müharibəsində tarixi Qələbəmizin və bu-
nun ən mühüm nəticələrindən biri olan 
Zəngəzur dəhlizinin açılması perspektivin-
də görülən işlər həm də Türk dünyasının 
coğrafi biriliyini təmin etmək yolunda atıl-
mış ikinci addımdır.

Beynəlxalq Münasibətlərin Təhlili 
Mərkəzi idarə heyətinin sədri Fərid Şəfiyev 
çıxışında ortaq türk dünyası ideyasının XIX 
əsrdə formalaşdığını, praktik addımlar isə 
1990-cı illərdə atılaraq, əvvəl zirvə görüşü 
təşkil olunub, sonra Naxçıvanda Türk Şu-
rası elan edilib və nəhayət, Türk Dövlətləri 
Təşkilatı yaradılıb. Hazırda təşkilatın İstan-
bulda baş qərargahı, Astana, Bakı, Daşkənd 
və digər şəhərlərdə təşkilata bağlı olan qu-
rumlar fəaliyyət göstərir. Bu fəaliyyət bun-
dan sonra daha da genişlənəcək. 

Türk Dövlətləri Təşkilatı baş katibi-
nin nümayəndəsi Muradcan Mustafayev 
Naxçıvan müqaviləsinin 15 illiyi münasi-
bətilə təbriklərini çatdırıb, bu tədbirin türk 

coğrafiyasında əsas körpü rolunu oynayan 
Naxçıvanda keçirilməsinin xüsusi əhəmiy-
yətinə toxunub.

Konfransda qeyd edilib ki, strateji 
baxımdan Şərqlə Qərbin, Şimalla Cənubun 
qovşağında yerləşən, 170 milyona yaxın 
əhalisi olan türk regionu qarşılıqlı ticarət 
və iqtisadi əlaqələrin genişləndirilməsi 
üçün böyük imkanlar açır. 2023-cü ildə 
Türk Dövlətləri Təşkilatı iqtisadiyyatının 
ÜDM-i əvvəlki illə müqayisədə 18 faiz 
artaraq, təxminən, 2 trilyon ABŞ dollarına 
çatıb. 

44 günlük Vətən müharibəsində tarixi 
Qələbəmizin və bunun ən mühüm nəti-
cələrindən biri olan Zəngəzur dəhlizinin 
açılması perspektivində görülən işlər həm 
də Türk dünyasının coğrafi birliyini təmin 
etmək yolunda atılmış ikinci addımdır.

Konfransda Naxçıvan televiziyasının 
hazırladığı türk dövlətləri birliyinin inkişa-
fını və əhəmiyyətini əks etdirən videoçarx 
nümayiş etdirilib.

Məclis “Türk Dövlətləri Təşkilatı 
coğrafiyasında geosiyasi dəyişikliklər və 
Türk Dövlətləri Təşkilatı”, “Təhlükəsizlik 
sahəsində əməkdaşlıq”, “İqtisadi və ticarət 
əlaqələri” və “Enerji və nəqliyyat sahəsin-
də əməkdaşlıq” mövzularında panel iclas-
ları ilə davam edib.

“KOB Fest” özəl 
fəaliyyəti təşviq edir

KOBİA-nın təşkilatçılığı ilə 
Naxçıvan şəhərindəki “Əcəmi 
seyrəngahı” Mədəniyyət və 
İstirahət Kompleksində “KOB 
Fest”in açılış mərasimi keçirilib.

Naxçıvan Muxtar Respublikasında 
Azərbaycan Respublikası Prezidentinin 
səlahiyyətli nümayəndəsi Fuad Nəcəfli 
bildirib ki, dövlət başçısının tapşırıqları-
na uyğun olaraq muxtar diyarda da özəl 
sektora qayğı göstərilir. Muxtar Res-
publikanın sosial-iqtisadi inkişafına dair 
2023–2027-ci illər üçün dövlət proqra-
mında əlverişli biznes mühitinin yara-
dılması, mikro, kiçik və orta biznesin 
dəstəklənməsi istiqamətində fəaliyyətin 
genişləndirilməsi, KOB dostu ofislərinin 
yaradılması, sahibkarlara güzəştli kredit-
lərin verilməsi, zəmanət və digər dəstək 

mexanizmlərinin tətbiq olunması nəzərdə 
tutulur. Ərazidə gömrük güzəşti nəzərdə 
tutan xüsusi rejimin yaradılması və ixraca 
logistik dəstək verilməsi istiqamətində də 
işlər aparılır. 

Səlahiyyətli nümayəndə daha sonra 
qeyd edib ki, 2024-cü ilin yanvar-avqust 
aylarında muxtar respublikada fəaliyyət 
göstərən bank və bank olmayan kredit təş-
kilatları tərəfindən sahibkarlığın inkişafı 
məqsədilə 52 milyon manatdan artıq kredit 

verilib. Bunun 43 milyon manatdan çoxu 
KOB subyektlərinin inkişafına yönəldi-
lib. İndiki festival isə KOB subyektlərinə 
istehsal etdiyi məhsul və xidmətlərin tanı-
dılması və satış imkanlarının artırılması, 
ən əsası isə kiçik sahibkarlığın inkişafı-
na dəstək verilməsi işində yeni hədəflər 
müəyyənləşdirəcək.

KOBİA-nın İdarə Heyətinin sədri 
Orxan Məmmədov Naxçıvanda ilk dəfə 
“KOB Fest”in keçirilməsini əlamətdar 

hadisə kimi dəyərləndirərək qeyd edib ki, 
məqsəd sahibkarların məhsullarını geniş 
kütləyə təqdim etməsinə şərait yaratmaq-
dır. Vurğulanıb ki, Naxçıvanda sahibkarlıq 
fəaliyyəti üçün tam münbit şərait vardır. 
Artıq KOBİA-nın dəstək və xidmətləri 
Naxçıvan sahibkarları üçün daha əlçatan-
dır. Naxçıvanda KOB İnkişaf Mərkəzi və 
KOB dostları fəaliyyət göstərir. Naxçıvan 
sahibkarları KOB dostları ilə aktiv əmək-
daşlıq edərək fəaliyyət imkanlarını daha da 
genişləndirirlər. Bu gün keçirilən festival 
da məhz bu imkanların nəticəsidir.

Naxçıvan Muxtar Respublikası iqtisa-
diyyat nazirinin müavini Abbas İsmayılov 
qeyd edib ki, hazırda muxtar respublikanın 
bütün şəhər və rayonlarını əhatə edən 19 
min 729 mikro, 309 kiçik və 91 orta sa-
hibkarlıq subyekti olmaqla, ümumilikdə, 
20 min129 aktiv KOB subyekti fəaliyyət 
göstərir. Bu da ilin əvvəli ilə müqayisədə 
57,3 faiz çoxdur.

Sonra “KOB Fest”in sərgi-satış yar-
markası ilə tanışlıq olub. Məlumat verilib 
ki, yarmarkada 70-dən artıq mikro və ki-
çik sahibkarlıq subyektinin məhsul və xid-
mətləri nümayiş olunur. Festivalda muxtar 
respublika ilə yanaşı, ölkəmizin digər re-
gionlarında fəaliyyət göstərən 20-dən artıq 
sahibkarlıq subyekti də iştirak edir. 

“KOB FEST” çərçivəsində bədii-əy-
ləncəli proqram da təşkil olunub.

Regional medianın 
inkişafına dəstək 

Dünən Medianın İnkişafı Agentliyinin təşkilatçılığı ilə Naxçıvanda 
“Regional medianın inkişafı” layihəsi çərçivəsində müzakirə keçirilib.

Məclisi giriş nitqi ilə açan Naxçıvan 
Muxtar Respublikasında Azərbaycan Res-
publikası Prezidentinin səlahiyyətli nü-
mayəndəsi Fuad Nəcəfli bildirib ki, muxtar 
diyarda media subyektləri və təmsilçilə-
rinin müasir çağırışlara uyğun fəaliyyət 
göstərməsi, çağdaş yanaşmaların gerçək-
ləşdirilməsi üçün geniş şərait yaradılıb. 
O, üstün maddi-texniki baza yaradılma-
sı, jurnalist kadrlar hazırlanması, sağlam 
strukturun formalaşdırılması, obyektivlik, 
kreativlik baxımından Naxçıvan mediası-
nın uğurlarını diqqətə çatdırıb.

Medianın İnkişafı Agentliyinin icraçı 
direktoru Əhməd İsmayılov dövlətin me-
dia siyasətinin əsas yönlərini şərh edərək 
qeyd edib ki, rəhbərlik etdiyi qurum peşə-
kar mütəxəssislər hazırlanması, audiovi-
zual, çap, onlayn media subyektlərinin və 
informasiya agentliklərinin, habelə jurna-
listlərin fəaliyyətinin stimullaşdırılması is-
tiqamətində çoxşaxəli tədbirlər reallaşdırır. 
Natiq region mediası üçün dayanıqlı  in-
kişaf mexanizmlərinin formalaşdırılması, 
media subyektlərinin cari vəziyyətinin qiy-
mətləndirilməsi və inkişaf proqramlarının 
hazırlanması məqsədilə icra edilən “Regi-
onal medianın inkişafı” layihəsinin ilk dəfə 
Naxçıvanda həyata keçirildiyini söyləyib. 
İcraçı direktor Naxçıvanın çoxillik tarixi 
ənənələri olan media subyektlərinin müa-
sir trendlərə, innovativ tətbiqlərə qoşulma-
sının, beynəlxalq səviyyədə tərəqqisinin 
vacibliyini vurğulayıb.

Audiovizual Şuranın üzvü Bəxtiyar 
Balakişiyev çıxış edərək region mediasın-
da yeniliklərin tətbiqi məqsədilə görülən 
işlərin ümumilikdə, ölkə mediasının inki-
şafına xidmət etdiyini bildirib. O, bu ad-
dımların regionlarda informasiya mühiti-
nin zənginləşməsinə, media qurumlarının 
peşəkarlıq səviyyəsinin yüksəlməsinə və 
daha etibarlı məlumat axınının təmin edil-
məsinə səbəb olduğunu qeyd edib.

Azərbaycan Mətbuat Şurasının sədri 
Rəşad Məcid isə regional medianın inki-
şafı istiqamətində MEDİA Agentliyinin 
və Azərbaycan Mətbuat Şurasının birgə 
fəaliyyətinin önəmindən söz açıb. MŞ səd-
ri region mediasının müasir standartlara 
uyğun infrastrukturunun formalaşması-
nın, əhalinin informasiyaya əlçatanlığının 
təmin edilməsinin və xalqın ictimai-siyasi, 
mədəni-tarixi cəhətdən maarifləndirilmə-
sinin, jurnalistikada davamlı inkişafın təş-
viqinin vacibliyini nəzərə çatdırıb.

Medianın İnkişafı Agentliyinin Naxçı-
van regional idarəsinin müdiri Vəfa İsgən-
dərova muxtar diyarda medianın ümumi 
mənzərəsi və inkişaf tendensiyası, yerli 
media subyektlərinin və nümayəndələrinin 
fəaliyyəti, onların ehtiyaclarının müəyyən-
ləşdirilməsi ilə bağlı aparılan sorğuların 
nəticələrinə dair təqdimatla çıxış edib.

Sonra keçirilən sorğuların nəticələri ilə 
bağlı Naxçıvan media nümayəndələri ilə 
müzakirələr aparılıb, onları maraqlandıran 
məsələlərə aydınlıq gətirilib.

Tarixi kitabların təqdimatı

AMEA Naxçıvan Bölməsinin sədri, akademik İsmayıl Hacıyev yeni 
tarixi nəşrlərin təqdimat tədbirində bildirib ki, bugünədək “Şərur 
rayonunun tarixi”, “Culfa rayonunun tarixi”, “Ordubad rayonunun 
tarixi”, “Kəngərli rayonunun tarixi” və “Sədərək rayonunun tarixi” 
kitabları bölmənin Tarix, Etnoqrafiya və Arxeologiya İnstitutu 
əməkdaşlarının ortaya qoyduqları sanballı əsərlərdir. 

Hər bir əsər ayrı-ayrılıqda sistemli apa-
rılmış tədqiqat işi olmaqla yanaşı, AMEA 
Naxçıvan Bölməsinin fəaliyyətinin əsasını 
təşkil edən Naxçıvan tarixinin öyrənilmə-
sinə xidmət edir.

Təqdim olunan kitabların əhatə etdiyi 
mövzular, müəlliflərin ortaya qoyduqla-
rı araşdırmaların əhatəliliyindən danışan 
akademik çıxışının sonunda müəllifləri 
təbrik edib, onlara yeni uğurlar arzulayıb. 

Ekoloji infosessiya

Naxçıvan Muxtar Respublikası Dövlət Energetika Xidmətində BMT-nin 
İqlim Dəyişikliyi Çərçivə Konvensiyasının illik konfransının 29-cu sessiyası 
ilə bağlı infosessiya keçirilib. 

İnfosessiyada xidmətin mütəxəssisləri iş-
tirak ediblər. Naxçıvan Muxtar Respublikası 
Dövlət Energetika Xidmətinin rəis müavini 
Məhərrəm Abbasov iqlim böhranının qlobal 
miqyasda təsirlərindən danışaraq  COP29-un 
bu istiqamətdə atılacaq yeni addımlar üçün 
həlledici rol oynayacağını vurğulayıb. O 
qeyd edib ki, COP29 çərçivəsində nəzərdə 
tutulan beynəlxalq razılaşmalar ölkələrin 
karbon emissiyalarını azaltmaq və təmiz 
enerji həllərinə daha çox yatırım etməsi üçün 
mühüm platforma olacaq. COP29-un Azər-
baycanda keçirilməsi həm də ölkəmizin ya-
şıl enerji siyasətinə qlobal miqyasda verilən 
dəyərdir. 

İnfosessiyada Energetika Xidməti rəi-
sinin müavini Tural Murtuzəliyev COP29 

çərçivəsində Naxçıvanda görülən işlərdən və 
Naxçıvanda keçiriləcək "Greenfest"ə hazırlıq 
prosesindən danışıb. 

Xidmətin mütəxəssisləri yaşıl texnologi-
yaların inkişafı, Naxçıvanda yaşıl enerjiyə 
keçidlə bağlı yerli təşəbbüslər, Naxçıvanın 
yaşıl enerji potensialı və atmosferə buraxılan 
karbon qazının azaldılması məsələlərini mü-
zakirə ediblər. 

Səhifəni hazırladılar:  
Tahir AYDINOĞLU, 

Səbuhi HƏSƏNOV 

